ՀԻՄՆԱՎՈՐՈՒՄ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈԿՏԵՄԲԵՐԻ 13-Ի N 1522-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ>>  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը
		Ի կատարումն Հայաստանի Հանրապետության կառավարության 2011 թվականի հոկտեմբերի 13-ի N 1522-Ն որոշմամբ հաստատված <<Հայաստանի Հանրապետության պարենային անվտանգության ապահովման հայեցակարգից բխող միջոցառումների>> ծրագրի 14-րդ կետի, Հայաստանի Հանրապետության արտակարգ իրավիճակների նախարարության աշխատակազմի պետական ռեզերվների գործակալությունը մշակել է <<Հայաստանի Հանրապետության պետական նյութական պահուստի մասին>> Հայաստանի Հանրապետության օրենքում լրացումներ և փոփոխություններ կատարելու մասին>> Հայաստանի Հանրապետության օրենքի նախագիծը, որը ընդունվել է Հայաստանի Հանրապետության Ազգային ժողովի առաջին ընթերցմամբ: 
Հաշվի առնելով, որ ծրագրի նույն, 14 կետով նախատեսված <<Պետական նյութական պահուստի օպերատիվ ֆոնդի անվանացանկը և կուտակման նորմաները հաստատելու մասին>> և <<Պետական նյութական պահուստի օպերատիվ ֆոնդի պահպանման, բացթողման, բաշխման և օգտագործման կարգը սահմանելու մասին>> Հայաստանի Հանրապետության կառավարության որոշումների նախագծերը (որոնց կատարման ժամկետը 2013 թվականն է)  անմիջականորեն կապված են նշված օրենքի ընդունման հետ և սահմանված կարգով պետք է ներկայացվեն օրենքի ընդունումից հետո, անհրաժեշտություն է առաջացել փոփոխություն կատարել Հայաստանի Հանրապետության կառավարության 2011 թվականի հոկտեմբերի 13-ի N 1522-Ն որոշման մեջ, երկարացնելով կատարման ժամկետները` փոխարինելով <<2012>> թիվը <<Պետական նյութական պահուստի մասին>> Հայաստանի Հանրապետության օրենքում փոփոխություններ և լրացումներ կատարելու մասին>> Հայաստանի Հանրապետության օրենքի ընդունումից հետո` 6-ամսյա ժամկետում>> բառերով:
2. Առաջարկվող կարգավորման բնույթը 
<<Հայաստանի Հանրապետության պետական նյութական պահուստի մասին>> Հայաստանի Հանրապետության օրենքում լրացումներ և փոփոխություններ կատարելու մասին>> Հայաստանի Հանրապետության օրենքի, ինչպես նաև <<Պետական նյութական պահուստի օպերատիվ ֆոնդի անվանացանկը և կուտակման նորմաները հաստատելու մասին>> և <<Պետական նյութական պահուստի օպերատիվ ֆոնդի պահպանման, բացթողման, բաշխման և օգտագործման կարգը սահմանելու մասին>> Հայաստանի Հանրապետության կառավարության որոշումների նախագծերի նպատակն է ապահովել արտակարգ իրավիճակների կանխման կամ դրանց առաջացման դեպքում հնարավոր հետևանքների նվազեցման ու վերացման, փրկարարական և անհետաձգելի վթարավերականգնողական աշխատանքների ու քաղաքացիական պաշտպանության միջոցառումների իրականացման, մարդասիրական օգնության ցուցաբերելու համար նախատեսված պաշարի ստեղծման իրավական հիմքերը, դրա կառավարման օպերատիվությունը և ձևավորումը ֆինանսավորման այլընտրանքային աղբյուրների, այդ թվում` միջազգային ծրագրերի, նվիրատվությունների, ինչպես նաև օրենքով չարգելված այլ միջոցների հաշվին ապահովելու հնարավորությունը:

3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Հայաստանի Հանրապետության արտակարգ իրավիճակների նախարարության աշխատակազմ:
4. Ակնկալվող արդյունքը
Պարենային անվտանգության ապահովում և մակարդակի բարձրացում, ինչպես նաև արտակարգ իրավիճակներում տուժած բնակչության կենսաապահովում:

